
Periudha e monitorimit për këtë raport: shtator 2021 - qershor 2022  

1. Hyrje 

Gjuha e ashpër dhe dhuna online ndaj grave në politikë ka qenë mjaftë prezente nëpër portalet online 

dhe rrjetet sociale në Kosovë. Përgjatë monitorimit të periudhës shtator 2021 deri në qershor 2022 

janë shkëputur disa segmente të të gjeturave kryesore për të ndërtuar këtë raport të sintetizuar ku 

pjesë përbërëse të tij janë dy mostra: ajo në gjuhën shqip dhe ajo në gjuhën serbe. Janë analizuar 

gjithsej 411 portale online dhe rrjete sociale (Facebook dhe Tëitter) në të dyja gjuhët (shih Tabelën 

e parë).  D4D ka bërë një hap më tutje duke analizuar edhe mostra të vecanta të komenteve në 

Facebook, në ato postime ku ka pasur komente për gratë. Kjo për të matur jo vetëm narrativat në 

lidhje me gratë në politikë të publikuara nëpër portale dhe rrjete sociale, por edhe për të parë se si 

kanë reaguar qytetarët ndaj tyre. E gjithë kjo është bërë duke përcaktuar mostra të analizimit të 

komenteve kundrejtë postimeve në të cilat cak i sulmeve kanë qenë gratë në politikë. Por duhet të 

nënvizohet fakti që komentuesit në Facebook nuk kanë komentuar vetëm nëpër postimet në të cilat 

janë sulmuar gratë në politikë. Ata kanë shprehuar komentet e tyre edhe ku janë pyetur nga pyetjet 

e portaleve nëpër postimet e tyre në Facebook se “Cfarë mendoni për … (një emër të një gruaje të 

caktuar)?”.  

Duhet theksuar po ashtu se përgjatë analizimit të këtyre lajmeve pjesa dërrmuese e crregullimeve 

të informacionit në këtë fushë ishte ndërlidhur me mostrën në gjuhën shqipe, derisa për mostrën 

në gjuhën serbe nuk ka pasur të tilla crregullime. Jo pse në mostrën në gjuhën serbe nuk ka pasur 

materiale, por se gjuha e ashpër, mizogjinia dhe dhuna online ndaj grave në politikë nuk ndërlidhej 

me gratë në politikë brenda Kosovës. Prandaj, rastet e tilla që kishin të bëjnë me serbinë nuk janë 

analizaur nga D4D.   

Tabela 1. Numri i portaleve online dhe rrjeteve sociale të monitoruara sipas mostrës.  

2. Gjetet kryesore të raporteve  

Bazuar në të dhënat e mëposhtme, vërehet qartë se piku i mizogjinisë dhe dhunës online ndaj grave 

në politikë u arrit përgjatë fushatës zgjedhore për zgjedhjet lokale dhe garës për balotazhë të 

mbajtura në shtator dhe nëntor të vitit 2021. Kjo dëshmohet përmes grafikës së parë ku numri më 

i madh i përdorimit të fjalëve kyqe nga kategoria e mizogjinisë ishte shtuar ndjeshëm dhe për pasoj 

edhe numri i lajmeve me përmbajtje të tillë ishte më i lartë. Ky është një indikatorë që ndasitë 

politike vazhdojnë të ndikojnë edhe në përplasjet e tyre duke mos u kursyer në terma që 

kosntituojnë dhunën online ndaj grave në politikë.  

Grafi 1. Trendi i përdorimit të fjalëve kyqe që lidhen me kategorinë e mizogjenisë për mostrën në gjuhën shqipe në 

portalet online dhe postimet në rrjetet sociale. Burimi: Mediatoolkit, 2022 

2.1 Disa shembuj që reflektuan crregullimet e 

informacionet përgjatë periudhës së fushatës 

zgjedhore të shkëputura nga raporti i monitorimit 

të fushatës së zgjedhjeve  

Periudha e monitorimit: 15 shtator - 30 nëntor 2021 

Shembuj: 

Një nga rastet më të komentuara ishte rasti i gjuhës së 

ashpër dhe të njëanshme dhe me elemente të mizogjinisë 

të përdorur nga kryetari i partisë Aleancës Kosova e Re 

(AKR)- Behgjet Pacolli ndaj deputetes Mimoza Kusari-

Lila. Ky rast gjeneroi 453 ndërveprime në Facebook.  

Një foto e montuar “MEME” ku cak ishte kandidatja për Kryetare të Ferizajt nga radhët e Lidhjes 

Demokratike të Kosovës, Sibel Halimi, ka qenë subjekt talljeje lidhur me premtimin e saj për 

përdorimin e trotinetit elektrik në këtë komunë. Përveç 

portalit i cili e ka bërë këtë foto montazhë, ky artikull u 

postua edhe 8 herë të tjera në Facebook ku është 

vërejtur numër i madh i komenteve që përmbanin 

ofendime, gjuhë mizogjene dhe seksiste. Ky lajm 

gjeneroi 1,862 ndërveprime prej të cilave ishin 552 

pëlqime, 676 komente, 8 shpërndarje dhe 623 

ndërveprime të tjera.  

 

 

2.1.1. Përmbajtja e komenteve në Facebook  

Ashtu sic vërehet në grafin numër një, intenziteti më i shtuar i arikujve nëpër portalet online dhe 

postimeve në rrjetet sociale ishte shtuar gjatë periudhës së fushatës zgjedhore dhe asaj për 

balotazh. Me këtë rast, D4D ka analizuar plotë 373 postime dhe 5,567 komente rezultatet e të 

cilave janë pasqyruar në tablën e dytë (shih më poshtë tabela 2). Rrezultatet tregojn se shumica 

dërmuese ose afër 70 përqind e tyre ishin komente negative ose me përmbajtje të gjuhës 

mizogjene ndaj grave kandidate, ndërsa vetëm pak më shumë se 30 përqind ishin komente 

pozitive.  

Tabela 2. Të dhëna rreth postimeve dhe komenteve në Facebook për gratë kandidate në zgjedhjet komunale në 

Republikën e Kosovës. Burimi: D4D-Fushata zgjedhore në llupë - A e cenojnë integritetin e zgjedhjeve çrregullimet 

e informacionit?, dhejtor 2021 

Grafi 2. Komentet e qytetarëve në Facebook sipas kategorive: pozitive, negative dhe me përmbajtje mizogjinie gjatë 

fushtës për zgjedhje lokale. Burimi: D4D-Fushata zgjedhore në llupë - A e cenojnë integritetin e zgjedhjeve 

çrregullimet e informacionit?, dhejtor 2021 

2.2 Raportet e periudhws së parë, dytë dhe tretë (Q1, Q2, dhe Q3): Prezenca e dhunës 

online ndaj grave në politikë dhe gjuha me përmbajtje mizogjene.  

Periudha e monitorimit: tetor - dhjetor 2021 

Shembuj:  

Në artikullin me titullin çorientues: “Grupi kriminal” / 

Naim Miftari përsëri ‘godet Blerta Deliun: Shefat t’u 

po gjykohen në Hagë për vrasjen e shqiptarëve”, është 

ofenduar deputetja e Kuvendit të Kosovës duke u 

quajtur “baluke” bashkë me një seri tjetër të akuzave që 

përmbanin gjuhë të ashpër dhe akuza të pabaza. Ky 

artikull ka arritur tek 39,995 lexues potencial, ka marrë 

719 pëlqime, 158 komente dhe 92 shpërndarje.  

 

 

Artikulli me titullin: “Haradinaj-Haxhiut: Sa herë ta hapsh 

gojën unë ta kthej”, është një deklaratë e deputetit të AAK-

së në Kuvendin e Kosovës, Ramush Haradinaj, që 

njëherëshit është edhe Kryetar i partisë AAK. Ai ka bërë 

këtë deklaratë kundrejtë Ministres së Drejtësisë, Albulena 

Haxhiut, duke përdorur gjuhë të ashpër dhe denigruese ndaj 

saj, duke i thënë “se po e hape gojën”. Kjo deklaratë e 

deputetit Haradinaj është postuar edhe nga media tjera dhe 

ka pasur 2,931 lexues potencial dhe 29 ndërveprime në 

rrjete sociale, prej të cilave 12 pëlqime, 16 komente dhe 1 

shpërndarje. 

 

Artikulli me titullin: “Baton Haxhiu: Zëdhënësja e 

Përjetshme e Pushtetit, fliste edhe për të brendshmet e saj”, 

është lajm që është prodhurar nga një opinion i shkruar nga 

gazetari kosovar, Baton Haxhiu. Në opinionin e tij Haxhiu 

ka përdorur gjuhë seksiste dhe mizogjinike ndaj deputetës, 

Mimoza Kusari Lila, duke e paragjykuar dhe shprehur 

gjuhë ofenduese ndaj saj duke e cilësuar atë si të dobët dhe 

të verbër si dhe duke komentuar deklaratat e saj për veshjet. 

Për më tepër, rrugëtimin e saj politik me parti politike e 

quan me tog-fjalëshin “martesat e saj tënjëpasnjëshme”. 

Ky artikull ka arritur tek 1,968 lexues potencial, ka pasur 382 ndërveprime duke përfshirë 318 

pëlqime, 57 komente dhe 7 shpërndarje. 

2.2.1. Përmbajtja e komenteve në Facebook 

Gjatë periudhës së Q3 pati më shumë artikuj dhe postime që sulmuan gratë krahasuar me periudhën 

paraprake. Më së shumti kanë dominuar lajmet me gjuhë ofenduese, gjuhë të urrejtjes dhe deklarata 

me seksiste ndaj grave në politikë. Më saktësisht më të sulmuarat kanë qenë Presidentja e Kosovës, 

Vjosa Osmani, Ministrja e Drejtësisë, Albulena Haxhiu, Ministrja e Punëve të Jashtme Donika 

Gërvalla, dhe Ddeputetetja e Kuvendit të Kosovës , Mimoza KusariLila, Ganimete Musliu, Blerta 

Deliu-Kodra, Ardiana Matoshi, e Fatmire Mulhaxha Kollçaku.D4D ka analizuar 729 komente në 

Facebook për të cilat portalet online kishin nxjerrë pyetje për publikun lidhur me mendimin e 

këtyre të fundit për gratë në politikë. Nga 729 komente të analizuara janë gjetur se shumica e 

komenteve për gratë janë pozitive. Rreth 74 përqind e komentuesve kanë mendim pozitiv për gratë 

në politikë. një numër i konsiderueshëm i tyre kanë qasje ofenduese ndaj grave ose mos-pajtime 

politike me to. Sidoqoftë, shumica e komenteve negative kishin të bënin me dukjen e grave, me 

ofendime të rënda, gjuhë të urrejtes, dhe gjuhë seksiste. Thënë këtë, 15 përqind e komentuesve 

kanë përdorur këtë gjuhë, derisa 11 përqind e komenteve janë kundershtime të ashpra politike ndaj 

grave. Këtu përfshihen mospajtime rreth mandatit të tyre – shpesh duke aluduar që ato nuk e kanë 

aftësinë politike dhe nuk e meritojnë vendin në parlament, disa duke shprehur haptas 

kundërshtimet e tyre mbi baza politike ose bindjeve partiake. Në kuptimin e strukturës së 

komentuesve, 77 nga gjithsej 176 komentues janë gra. Pra, 43 përqind, ose gati gjysma e 

komenteve negative ose kritikës për gratë në politikë vije nga gratë.  

Grafi 3. Komentet në Facebook sipas përmbajtjes së komentit. Burimi: Kalkulim i D4D 

Grafi 4. Komentet në Facebook sipas gjinisë së komentuesit/komentueses. Burimi: Kalkulim i D4D 

 

 

 

 

 

 

 

 

 

 

3. Analizë  

Në tërësinë e raporteve vërehet qartë prezenca e dhunës online ndaj grave në politike përmes 

gjuhës me përmbajtje mizogjene dhe gjuhës së ashpër. Mund të shihet se në periudha të zgjedhjeve 

ky fenomen shënon një rritje dhe kryesisht lidhet me garën e grave në politike. Komentet e 

qytetarëve janë të natyrave të ndryshme, kryesisht duke bërë paralele mes faktit që ato janë gra 

dhe nuk kanë aftësi për të quar përpara procese politike, ose komente me përmbajtje të rëndë banale 

vetem pse ato janë gra.  

Krejt kjo ndikon drejtpërdrejt në motivimin e grave për të qenë kandidate dhe për të marrë pjesë 

në procese politike. është vërejtur se shumë portale online nuk e dënojnë këtë gjuhë, dhe dështojnë 

ta dënojnë përdorimin e kësaj gjuhe nga palët e treta. Biles, në disa raste, portalet citojnë statuset 

nëpër rrjetet sociale dhe bëhen pjesë e shpërndarjes së këtij fenomeni edhe më tepër. Ne spektrin 

tjetër, postimet e tilla kanë nxitur edhe reagimet e qytetarëve. Parë në dy periudha: atë të zgjedhjeve 

dhe periudhës së Q3, vërehet qartë se ka numër të madh të komentuesve të cilët shfaqin komente 

negative, gjuhë të urrejtjes dhe mizogjene ndaj grave në politikë duke e rënduar edhe më tej 

situatën. Për më tepër, sic shihet në raportin Q3, ekziston një masë e madhe e komenteve negative 

ose mizogjene që u janë drejtuar grave nga vet gratë. Ky është një fenomen që duhet të 

parandalohet edhe përmes edukimit në familje.  

 

 

 

 

 



9 

Grafi 5. Lexueshmëria potenciale sipas raporteve për të dyja gjuhët. Burimi: Kalkulim i D4D 

 

Grafi 6. Ndërveprimet në rrjetet sociale sipas raporteve për të dyja gjuhët. Burimi: Kalkulim i D4D 

 

4. Rekomandimet  

Më poshtë janë dhënë disa rekomandime të cilat do të mund të ndihmojnë në parandalimin e 

dhunës online ndaj grave në politikë, si dhe do të ngrisin vetëdijën e qytetarëve në raport me pasojat 

që ka dhuna online dhe qasja e tyre digjitale ndaj grave në politikë.  

a) Të raportohet me kujdes dhe përgjegjshmëri për mizogjininë; 

- Në raportimet e tyre, gazetarët  duhet të distancohen nga dhuna online ndaj 

grave në politikë dhe të bëjn të qartë ekzistencën e dhunës online dhe gjuhës 

së përdorur ndaj grave në politikë; 

b) Redaksia e portaleve të bëjë filtrimin e komenteve:  

- Të filtrohen komentet në rrjetet sociale të mediave, duke i larguar ato që 

përmbajnë gjuhë të urrejtjes dhe gjuhë seksiste; 

c) Të parashihen masa ndëshkimore për dhunën online ndaj grave;  

d) Në kodet e tyre, Partitë politike duhet të parandalojnë përdorimin e dhunës online ndaj 

grave në politikë dhe ta ndëshkojnë atë;  

e) Gratë që janë cak i sulmeve online të paraqesin rastet e tyre pranë Këshillit të Mediave të 

Shkruara të Kosovës (KMShK);  

 

 

*** 

Të drejtat e autorit ©2022. Demokraci për Zhvillim (D4D).  

Të gjitha të drejtat e rezervuara. Përveç citimeve të pjesëve të shkurtra me qëllim të kritikës dhe 

rishikimit, asnjë pjesë e këtij publikimi nuk mund të riprodhohet, të ruhet në ndonjë sistem të 

fotokopjues, regjistrues ose tjetër, pa lejen paraprake të D4D.  

“Luftimi i keqinformimit dhe rikthimi i besimit të qytetarëve ndaj mediave”, që mbështetet nga 

NDI dhe USAID. Përmbajtja e dokumentit është përgjegjësi e Institutit Demokraci për Zhvillim 

